
	հ/հ
	Միջոցառման անվանումը
	Միջոցառման կատարման ժամկետը
	Ակնկալվող արդյունքը
	Պատասխանատու պետական կառավարման մարմնի անվանումը
	Միջոցառման ֆինանսական ապահովման աղբյուրը

	1.
	«Նոտարիատի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը ՀՀ կառավարություն ներկայացնելը: 

	2012 թվականի սեպտեմբերի 1-ին տասնօրյակ
	Օրենքի նախագծով պետք է նախատեսված լինի նոտարի լրիվ նյութական պատասխանատվությունը (օբյեկտիվ, լրիվ պատասխանատվություն), նոտարական գրասենյակում մեկ պատուհանի սկզբունքով ծառայությունների մատուցումը, նոտարական ծառայությունների սակագները (վերանայված սակագները պետք է սահմանվեն օրենքով), նոտարին կարգապահական պատասխանատվության ենթարկելու փոփոխված ընթացակարգը (նոտարական պալատի կարգապահական հանձնաժողովի և ՀՀ արդարադատության նախարարի կողմից), նոտարական գրասենյակի աշխատակիցների կարգավիճակը (ստաժոր, օգնական, աշխատակազմ), նոտարական պալատի կարգավիճակը, նոր նոտարական գործողությունների նկարագրությունը (նոտարի կատարողական մակագրություն), էլեկտրոնային նոտարի համակարգի ներդրման համար անհրաժեշտ փոփոխություններ և լրացումներ, ներառյալ՝ էլեկտրոնային ստորագրության օգտագործման առանձնահատկությունները:
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում

	2.
	«Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին» ՀՀ օրենքի նախագիծը ՀՀ կառավարություն ներկայացնելը:
[bookmark: _GoBack]
Ըստ անհրաժեշտության «Գույքի նկատմամբ իրավունքների պետական գրանցման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծը ՀՀ կառավարություն ներկայացնելը
	2012 թվականի սեպտեմբերի 1-ին տասնօրյակ
	Օրենքի նախագիծը պետք է նախատեսի վարձակալության և օգտագործման պայմանագրերի ոչ նոտարական կնքման ընթացակարգ, ինչպես նաև անշարժ գույքի օտարման պայմանագրերի պարտադիր նոտարական վավերացման դեպքեր: Միևնույն ժամանակ նախագծով պետք է կարգավորվի նոտարական վավերացում պահանջող պայմանագրերի ուժի մեջ մտնելու առանձնահատկությունները (պայմանագիրը համարվում է կնքված ոչ թե դրանից ծագող իրավունքների գրանցման պահից, այլ հենց պայմանագրի՝ նոտարի կողմից  գրանցման պահից):
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում

	3.
	«Հայաստանի Հանրապետության մի շարք օրենքներում փոփոխություններ և լրացումներ կատարելու մասին» ՀՀ օրենքի նախագիծը ՀՀ կառավարություն ներկայացնելը: 

	2012 թվականի սեպտեմբերի 1-ին տասնօրյակ
	Նախագծով հնարավոր կլինի մեկ պատուհանի սկզբունքով ծառայությունների մատուցումը, ինչպես նաև նոտարի և համապատասխան պետական մարմնի միջև էլեկտրոնային միջոցների կիրառմամբ տեղեկատվության և փաստաթղթերի փոխանակումը:
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում

	4.
	Նոտարական գործերի արխիվացման հայեցակարգի նախագիծը ՀՀ կառավարության հաստատմանը ներկայացնելը: 

	2012 թվականի հոկտեմբերի 1-ին տասնօրյակ
	Փաստաթղթում պետք է առկա լինեն հղումները համապատասխան փորձի վրա, ինչպես նաև կցված է հայեցակարգի իրականացման ֆինանսական գնահատականը և գործողությունների հստակ ծրագիրը՝ նշելով գործողությունը, կատարման ժամկետները, կատարման պատասխանատուն, ֆինանսավորման չափը և աղբյուրները:
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում

	5.
	Նոտարների էլեկտրոնային ստորագրությունների համար հանրային բանալիների շտեմարանում (Public Key Directory) համապատասխան գրառման ավելացում, 
	2012 թվականի հոկտեմբերի 1-ին տասնօրյակ
	Էլեկտրոնային ստորագրություն դնելիս հնարավոր կլինի համոզվել, որ համապատասխան ստորագրության հեղինակը նոտար է:
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում

	6.
	Էլեկտրոնային նոտարի համակարգչային ծրագրի հիմնական մասի պատրաստում և տեղակայում, անշարժ գույքի մասին սահմանափակումների մասին տեղեկությունների ստացման, գործարքների և դրանցից ծագող իրավունքների գրանցման ավտոմատացում:
	2012 թվականի դեկտեմբերի 1-ին տասնօրյակ
	Նոտարական գործողությունները կիրականացվեն ժամանակակից տեղեկատվական տեխնոլոգիաների կիրառմամբ:
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում, ՀՀ-ԵՄ համատեղ՝ «արդարադատության մատչելիության ապահովում» ծրագրի

	7.
	Հաշվետվությունների ներկայացման և գրասենյակի ներքին կառավարման մոդուլների պատրաստում:
	2012 թվականի դեկտեմբերի 1-ին տասնօրյակ
	Կապահովվի հաշվետվությունների էլեկտրոնային ներկայացման հնարավորությունը
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում

	8.
	Համակարգչային դասընթացների կազմակերպում նոտարների համար
· Blind typing
· Համացանց և էլ. փոստ
· Ինտերնետային նամակագրության էթիկա
· Word և Excel ծրագրեր, ներառյալ փաստաթղթերի կազմման նվազագույն կանոններ և էթիկա
Էլեկտրոնային ստորագրություն և դրա կիրառումը
	2013 թվականի հունվարի 1-ին տասնօրյակ
	Նոտարները կտիրապետեն նոտարական գործողությունների իրականացման ժամանակ անհրաժեշտ համակարգչային ծրագրերին:
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում, օրենքով չարգելված այլ աղբյուրներ

	9.
	Ծառայությունների մատուցման էթիկայի և հաճախորդների սպասարկման որակի վերաբերյալ դասընթացների կազմակերպում
	2013 թվականի հունվարի 1-ին տասնօրյակ
	Նոտարական գործողություների որակի բարձրացում:
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում, օրենքով չարգելված այլ աղբյուրներ

	10.
	Նոտարական տարածքների վերանայում և համապատասխան նոտարական հաստիքների ավելացում:
	2012 թվականի հոկտեմբերի 1-ին տասնօրյակ
	Բնակչության քանակի վրա հիմնված տարածքների բաժանումից անցնել գործարքների քանակի / ծանրաբեռնվածության վրա հիմնված գործարքների մոդելի, ընդ որում միջինում յուրաքանչյուր նոտարական տարածքում մեկ նոտարի հաշվով պետք է բաժին ընկնի մոտ 1000-2000 գործարք : Այս նպատակների համար որպես «մեկ գործարք» պետք է հաշվել յուրաքանչյուր գույքի միավորի հետ կատարված գործարքը, ինչպես նաև տասը ստորագրության / պատճենի վավերացումները
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում

	11.
	Նոտարական պալատի ինտերնետային կայքի բարեփոխումներ: 

	2013 թվականի հունվարի 1-ին տասնօրյակ
	Կայքը պետք է պարունակի տեղեկություններ բոլոր նոտարների մասին, ներառյալ նրանց մանրամասն տվյալները (ուսում, աշխատանքային ստաժ, նոտարական ստաժ, լուսանկարը, կոնտակտային տվյալներ, ներառյալ էլ. փոստի հասցեն): Կայքում պետք է լինի նորությունների բաժին, որտեղ պետք է տեղակայվեն նոտարիատի ոլորտին վերաբերվող նորություններ և փաստաթղթեր: Կայքում պետք է նաև տեղակայվի նոտարական գործողությունների մանրամասն նկարագրությունը, դրանց վերաբերյալ հաճախ տրվող հարցերի բաժինը: Կայքը պետք է ինտեգրված լինի սոցիալական կայքերի (facebook, twitter, Google+ և այլն) հետ, ինչպես նաև հնարավորություն ունենա RSS Feed-ի միջոցով հեռարձակել նորությունները: Կայքը նաև պետք է հնարավորություն ընձեռնի նոտարներին ունենալ կայքի անվանումով էլ. փոստի հասցե:
	ՀՀ արդարադատության նախարարություն
	ՀՀ պետական բյուջեից լրացուցիչ միջոցներ չեն պահանջվում, օրենքով չարգելված այլ աղբյուրներ



ՀԻՄՆԱՎՈՐՈՒՄ
«ՆՈՏԱՐԻԱՏԻ ԲՆԱԳԱՎԱՌՈՒՄ ԷԼԵԿՏՐՈՆԱՅԻՆ ԿԱՌԱՎԱՐՄԱՆ ՀԱՄԱԿԱՐԳԻ ՆԵՐԴՐՄԱՆ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

Իրավական ակտի ընդունման անհրաժեշտությունը
«Նոտարիատի բնագավառում էլեկտրոնային կառավարման համակարգի ներդրման հայեցակարգից բխող միջոցառումների ցանկին հավանություն տալու մասին» Հայաստանի Հանրապետության կառավարության որոշման ընդունման անհրաժեշտությունը բխում է Հայաստանի Հանրապետության կառավարության 2012 թվականի մարտի 29-ի թիվ 12 նիստի արձանագրության 6-րդ կետի 2-րդ ենթակետից: 


Ընթացիկ իրավիճակը և խնդիրները
է Հայաստանի Հանրապետության կառավարության 2012 թվականի մարտի 29-ի թիվ 12 նիստի արձանագրության 6-րդ կետի 1-ին ենթակետով Կառավարության կողմից հավանություն է տրվել նոտարիատի բնագավառում էլեկտրոնային կառավարման համակարգի ներդրման հայեցակարգին: Սույն որոշման նախագծով նախատեսվում է հաստատել նշված հայեցակարգից բխող միջոցառումները:

Կարգավորման նպատակը և ակնկալվող արդյունքը
Նշված իրավական ակտի ընդունման նպատակն է սահմանել նոտարիատի բնագավառում էլեկտրոնային կառավարման համակարգի ներդրման հայեցակարգի իրականացման համար անհրաժեշտ միջոցառումները, դրանց կատարման պատասխանատուն, կատարման վերջնաժամկետը և բյուջեն:


ՏԵՂԵԿԱՆՔ N 1
«ՆՈՏԱՐԻԱՏԻ ԲՆԱԳԱՎԱՌՈՒՄ ԷԼԵԿՏՐՈՆԱՅԻՆ ԿԱՌԱՎԱՐՄԱՆ ՀԱՄԱԿԱՐԳԻ ՆԵՐԴՐՄԱՆ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Նոտարիատի բնագավառում էլեկտրոնային կառավարման համակարգի ներդրման հայեցակարգից բխող միջոցառումների ցանկին հավանություն տալու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտությունը բացակայում է:


	
ՏԵՂԵԿԱՆՔ N 2

«ՆՈՏԱՐԻԱՏԻ ԲՆԱԳԱՎԱՌՈՒՄ ԷԼԵԿՏՐՈՆԱՅԻՆ ԿԱՌԱՎԱՐՄԱՆ ՀԱՄԱԿԱՐԳԻ ՆԵՐԴՐՄԱՆ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Նոտարիատի բնագավառում էլեկտրոնային կառավարման համակարգի ներդրման հայեցակարգին հավանություն տալու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում։

